VEDTEKTER FOR LÆRDAL TURLAG
§ 1.      Føremål
            Laget vart skipa 14.02.1990.
Laget har som føremål å fremje friluftslivet og tilrettelegge for naturopplevingar for innbyggarane i Lærdal kommune gjennom å arbeide for eit aktivt, allsidig og miljøvenleg friluftsliv, og å ta vare på natur og kulturverdiar. 
Namnet på laget er Lærdal Turlag (LæT). LæT er eit lokallag i Sogn og Fjordane Turlag (SFT), som er tilslutta Den Norske Turistforening (DNT).
§ 2       Arbeidsoppgåver
            LæT sine hovedarbeidsoppgåver er:             
-          Legge til rette for trimturar i kommunen, med m.a. trimpostar og fellesturar.
-          Utvikle turområder ved rydding og merking av turvegar / stølsvegar.
-          Arrangere varierte turar, sommar som vinter, og presentere turane i eit årleg turprogram
-          Medverke til å lage turkart og turbrosjyre i kommunen.
§ 3       Medlemskap, medlemskontingent.
Alle, uansett alder, kan bli medlem av Lærdal Turlag. Berre personar som har betalt medlemskontingent har røysterett på årsmøtet.
Årsmøtet fastset medlemskontingenten for medlemar utanfor DNT.
§ 4.      Styret
            Laget vert leia av eit styre med leiar, fem styremedlemar og leiar frå Barnas Turlag,. Desse skal i samsvar med vedtektene veljast slik:
Leiar vert vald for eit år på årsmøtet.
A)    Styremedlemane vert valde for to år om gongen på årsmøtet. Kvart år går det ut tre medlemar som det vert val på. Medlem frå Barnas Turlag sjå Barnas Turlag
B)    Styret konstituerer sjølv nestleiar, kasserar og eventuelt andre verv/posisjonar.
            Styret si funksjonstid følgjer kalenderåret.
Styret kan gjere vedtak når minst halvparten av medlemane i styret er tilstades. Ved likt røystetal har leiaren dobbelrøyst.
Innanfor styret kan det vere ei eller fleire arbeidsgrupper eller komitear som kvar for seg arbeider med t.d. turar, barn (Barnas Turlag), ungdom (DNT ung) og liknande.
Styret kan og oppnemna arbeidsutval til å arbeida med konkrete oppgåver av ulikt slag. I arbeidsutvala skal styret vera representert med minst ein medlem/person.
Barnas Turlag  
Barnas Turlag skal ha ein leiar og to styremedlemar; leiar vert vald for eit år, styremedlemar slik at ein og ein er på val kvart år. Barnas Turlag har eit medlem i styret.
§ 5       Årsmøtet
            Årsmøtet skal haldast innan utgangen av november månad og skal kunngjerast minst to veker på førehand i lokalpressa. Saker som medlemane vil ha opp på årsmøtet må vere styret i hende 1 veke før årsmøtet. Styret har rett til å fremme saker til årsmøtet innan tidspunktet for offentleggjering. Berre saker som er nemnde i innkallinga kan det gjerast vedtak i på årsmøtet.
Rekneskapet skal avsluttast pr. 30.oktober. På møtet skal rekneskap utleverast og gjennomgåast. Årsmelding skal seinast to veker før årsmøtet leggast ut på laget si heimeside og på rådhuset. Årsmeldinga skal lesast opp på møtet.
            Årsmøtet skal:
1)      Godkjenne innkalling og saksliste
2)      Velje ordstyrar og møteskrivar
3)      Velje to til å skrive under årsmøteprotokollen.
4)      Godkjenne årsmelding
5)      Godkjenne rekneskap
6)      Handsame innkomne framlegg
7)      Fastsette lokal medlemskontingent
8)      Velje styreleiar og styremedlemar
9)      Velje leiar og styremedlemar i Barnas Turlag
10)  Velje  to revisorar
11)  Velje valnemnd med leiar og medlem slik at ein og ein er på val kvart år. Leiar er den som ikkje er på val.
Alle medlemane er røysteføre og valføre.
§ 6       Ekstra årsmøte.
            Etter vedtak i styret eller etter skriftleg krav frå minst 1/3 av medlemane, skal det kallast saman til ekstra årsmøte. Ekstra årsmøte skal kallast inn med minst 14 dagars varsel. Det ekstra årsmøtet skal berre handsame den saka / dei sakene som er grunnlag for møtet.
§ 7       Vedtektsendring
            Endringar i desse vedtektene må vedtakast av årsmøtet med minst 2/3 fleirtal av dei som møter.
§ 8.      Oppløysing.
            Oppløysing av Lærdal Turlag krev 3/4 fleirtal og må takast opp att med same fleirtal på eit etterfølgjande ekstra årsmøte som vert halde minst 4 veker seinare. Ved evt. oppløysing av LæT skal laget sine midlar overførast med ein halvpart til Lærdal kommune og ein halvpart til Sogn og Fjordane Turlag.
Vedtekne på årsmøtet 14. februar 1990.
Endra på årsmøtet 14. januar 1999 (Barnas Turlag)
Endra på årsmøtet 7. februar 2001(Barnas Turlag)
Reviderte vedtekter på årsmøtet 24.november 2011 
Reviderte vedtekter på årsmøtet 29.november 2016
Reviderte vedtekter på årsmøtet 21. november 2018

